
 Տ Ե Ղ Ե Կ Ա Ն Ք – Հ Ի Մ Ն Ա Վ Ո Ր Ո Ւ Մ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆՆ ԱՌԸՆԹԵՐ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՈՍՏԻԿԱՆՈՒԹՅԱՆ << ՀՀ ՔԱՂԱՔԱՑՈՒ ԱՆՁՆԱԳԻՐ ՏԱԼՈՒ ԿԱՄ ՓՈԽԱՆԱԿԵԼՈՒ ՎՃԱՐՈՎԻ ԾԱՌԱՅՈՒԹՅՈՒՆ>> ԾՐԱԳՐԻ ԱՐՏԱԲՅՈՒՋԵՏԱՅԻՆ ՀԱՇՎԻ ՄԻՋՈՑՆԵՐԻ ԾԱԽՍՄԱՆ 2015 ԹՎԱԿԱՆԻ ՆԱԽԱՀԱՇԻՎԸ ՀԱՍՏԱՏԵԼՈՒ ՄԱՍԻՆ>>  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  ՈՐՈՇՄԱՆ  ՆԱԽԱԳԾԻ
ՀՀ կառավարության 11.12.2008թ. թիվ 1465-Ն որոշման համաձայն, ՀՀ քաղաքացու անձնագիր տալու կամ փոխանակելու վճարովի ծառայությունների մատուցման համար ՀՀ ոստիկանության անձնագրային և վիզաների վարչության (այսուհետ` ԱՎՎ) արտաբյուջետային միջոցների գանձապետական հաշվի 2014թ.-ի տարեկան մուտքերի ճշտված ցուցանիշը կազմում է 923.5 մլն. դրամ, որը տարեսկզբին նախատեսված 623.5 մլն. դրամը գերազանցում է 300.0 մլն. դրամի չափով կամ 48.1 %-ով: 2014թ.-ին փաստացի մուտքերը կազմել են 1,034.2 մլն. դրամ, որը 110.7 մլն. դրամով կամ 12 %-ով գերազանցում է տարեկան ճշտված ցուցանիշը: 
Մուտքերի նշված աճը պայմանավորված է 2014թ.-ի հունվարից նոր անձնագրային համակարգին պարտադիր անցման և կենսաչափական տվյալներ պարունակող անձնագրերն ու նույնականացման քարտերը սեղմ ժամկետներում ստանալ ցանկացող դիմումատուների` կանխատեսվածից շուրջ 1/3-ով ավելի մեծ թվով: Ըստ այդմ, 2014 տարում տվյալ ծառայություններից օգտվողների թիվը կազմել է 97318 անձ (նախորդ տարվա` 2013թ.-ի նույն ցուցանիշից  ավելի քան կրկնակի անգամ ( 238 %-ով) ավելի):

ԱՎՎ վճարովի ծառայություններից մուտքերի 2015թ.-ի ծրագրային ցուցանիշը նախատեսվում է սահմանել 794.0 մլն. դրամի չափով կամ 2014թ.-ի փաստացի մուտքերից 240.2 մլն. դրամով, 23.2%-ով պակաս: Դա պայմանավորված է ԱՎՎ մատուցվող ծառայությունների բարելավման նպատակով ՀՀ կառավարության 06.03.2014թ.-ի թիվ  209-Ն որոշմամբ նույնականացման քարտերն ու կենսաչափական կողմնորոշիչներ պարունակող անձնագրերը կարճ ժամկետներում տրամադրելու կարգում կատարված փոփոխություններով: Այսպես. նշված որոշման հիման վրա 2014թ.-ի սեպտեմբերի 1-ից  քաղաքացիներին հնարավորություն է ընձեռնվել նույնականացման քարտը և կենսաչափական անձնագիրը ստանալ  5-րդ աշխատանքային օրը՝ 5000 դրամ ծառայության վճարով նաև մարզային տարածքային անձնագրային ծառայություններում: Մինչ այդ, նշված հնարավորությունը սահմանափակված էր մեկ և 3-րդ աշխատանքնային օրերով, համապատասխանաբար` 20 և 10 հազար դրամ ծառայության վճարով և միայն Երևանում ստանալու պայմանով: 

Ծառայությունների մատուցման վերոգրյալ բարեփոխման արդյունքում ԱՎՎ կանխատեսումներով զգալիորեն կնվազի 1-ին և 3-րդ աշխատանքային օրը համապատասխանաբար 20 և 10 հազ. դրամ վճարով անձնագրեր և նույնականացման քարտեր ստացողների թիվը, միաժամանակ  որոշակի չափով  ավելանալով 5-րդ աշխատանքային օրը 5 հազ. դրամ վճարով ծառայություններից օգտվողների  թիվը:
Այսպես, 2014թ.-ի վերջին 4 ամսվա միջին ամսական մուտքերը կազմում են 70.2 մլն դրամ, իսկ առաջին 8 ամսվանը`  94.2 մլն. դրամ (- 24.0 մլն. դրամ կամ -25.5%): Ընդ որում, տարվա վերջին 4 ամսվա մուտքերի դինամիկան, ըստ առանձին ամիսների, ունի նվազման միտում (սեպտեմբեր` 78.0 մլն. դրամ, հոկտեմբեր` 74.9 մլն. դրամ, նոյեմբեր` 67.0 մլն. դրամ, դեկտեմբեր` 61.1 մլն. դրամ): 
Ըստ առանձին ծառայությունների տեսակներից օգտվողների տարեկան թվի (շուրջ 90 հազար անձ), դրա կառուցվածքային կանխատեսվող փոփոխությունների և ծառայությունների վճարների հաշվարկով, նկատի ունենալով նաև    սահմանային անցման կետերում օտարերկրյա պետություններում անձնագրի վավերականության ժամկետի մասին նշում կատարելու հնարավորության ընձեռնումը և այլն իրատեսական է համարվում և նախատեսվում է 2015թ.-ի տարեկան մուտքերի ծրագրային ցուցանիշը սահմանել 794,0 մլն. դրամի չափով (ամսական միջին հաշվով`  66.2 մլն. դրամ):  
ԱՎՎ արտաբյուջետային միջոցների 2015թ.-ի մուտքերի ծրագրային ցուցանիշների վերաբերյալ տեղեկանքը`  կցվում է :
ԱՎՎ 2015 թ.-ի արտաբյուջետային միջոցների տարեկան ելքը (ծախսերը) նախատեսվում է սահմանել` 794.0 մլն. դրամ տարեկան մուտքերի և 175.4 մլն դրամ տարեսկզբի մնացորդի,  ընդամենը՝ 969.4 մլն. դրամ  հանրագումարի չափով: Այն  2014թ.-ի ծախսերի 928.3 մլն. դրամ ծրագրային ցուցանիշը գերզանցում է 41.1 մլն. դրամի չափով կամ 4.4 %-ով և պայմանավորված է 2015թ.-ի տարեսկզբի մնացորդի մեծությամբ:

Պլանավորվող տարում ԱՎՎ արտաբյուջետային  ֆոնդի‎‎ միջոցների 39.9 %-ը, գումարով 386.7 մլն. դրամ նախատեսվում է  օգտագործել  սոցիալական ապահովության,  իսկ 60.1 %-ը,  582.7 մլն. դրամ` ԱՎՎ և Ոստիկանության մյուս ստորաբաժանումների գործունեության ապահովման ընթացիկ և տեխնիկական վերազինման ծախսերի ‎ֆինանսավորման նպատակներով: 

Ընդամենը ծախերի 76.8  %-ը, 744.7 մլն. դրամ գումարով բաժին է ընկնում ընթացիկ, իսկ  23.2 %-ը, գումարով 224.7  մլն. դրամ` կապիտալ ծախսերին:
Ընթացիկ ծախսեր` 744.7 մլն. դրամ, որից

1)  Աշխատանքի վարձատրություն (հավելավճարներ)` 386.7 մլն. դրամ,  կամ   2014թ.-ին սահմանվածից 18.1 մլն. դրամով, 4.5 %-ով պակաս, պայմանավորված աշխատողների տարեկան միջին ցուցակային թվի կրճատման հանգամանքով: 

Նախատեսվում է ԱՎՎ աշխատողների սոցիալական ապահովության բարելավման և նրանց կողմից մատուցվող ծառայությունների արդյունավետության բարձրացման նպատակով հատկացվող լրավճարների գծով ծախսերը ֆինանսավորելու  համար: Մեկ աշխատողի հաշվարկով միջին ամսական լրավճարը  2015 թ-ին ըստ էության պահպանել  է 2014 թ.-ի չափը և կազմում  է 55,6  հազ. դրամ (2014թ.-ին` 55,8 հազ. դրամ): 


 2)  Ծառայությունների և ապրանքների ձեռքբերում`  352.5 մլն. դրամ, (2014թ.-ին 415.8 մլն. դրամ) որից` 

2.1 
Կապի ծառայություններ (4214 հոդված)`  27.8 մլն. դրամ` <<Հատուկ կապ>> ՓԲԸ միջոցով  փաստաթղթերի առաքման (27,0 մլն. դրամ)համար, որից Երևանի տարածքում 27400 ծրար՝ ընդհանուր 5,9 մլն դրամ, ՀՀ մարզերում 46450 ծրար՝ ընդհանուր 20,1 մլն դրամ, ԱՊՀ երկրներում 1410 ծրար՝ ընդհանուր 1,0 մլն դրամ: ԱՎՎ 3 համակարգչի <<ԻՐՏԵԿ>> համակարգի թարմացման (252.0 հազ. դրամ)  ծառայությունների և  ինտերնետ ցանցի մուտքի 10 կետի ապահովման  (540,0 հազ. դրամ) գծով ծախսերը ֆինանսավորելու համար: 2014թ.-ի նույն ծախսերի նկատմամբ աճ չի նախատեսվում:  Կապի ծառայությունների մատուցման գծով գնումը նախատեսվում է ձեռք բերել ԲԸԱՀ գնման ձևով, հիմք ընդունելով ՀՀ կառավարության 10.02.2011թ.-ի թիվ 168-Ն որոշման 32-րդ կետի 4-րդ ենթակետի 27-րդ տողը՝ փոստային կապի ծառայություններ:
 
2.2
Համակարգչային ծառայություններ (4232 հոդված)` 19.4 մլն. դրամ, որը 2014թ.-ի պլանային 35.5 մլն. դրամի հետ համեմատ նվազել է 16,1  մլն. դրամով կամ 45,4%-ով: Նվազումը պայմանավորված է 2014թ.-ին մի շարք համակարգչային ծրագրերի ներդրման հետ: 2015թ.-ին ԱՎՎ կարիքների համար նոր համակարգչային ծրագրերի անհրաժեշտությունը բացակայում է:  Նշված հատկացումները նախատեսվում է ստորև ներկայացվող ծրագրերի ընթացիկ սպասարկման և շահագործման ծառայությունների ձեռք բերման համար.
 - Նույնականացման քարտերի և էլեկտրոնային անձնագրերի <<Թողարկում>>-ն ապահովող ծրագրի սպասարկման ծառայության համար` 0.45 մլն դրամ՝ ԲԸԱՀ գնման ձևով, համաձայն <<Գնումների մասին>> ՀՀ օրենքի 20-րդ հոդվածի 5-րդ կետի 4-րդ ենթակետի (պատվիրատուն, որևէ անձից կատարելով աշխատանքների կամ ծառայությունների գնում, որոշում է սկզբնական պայմանագրում չներառված, սակայն չնախատեսված հանգամանքներից ելնելով սկզբնական պայմանագրի կատարման համար անհրաժեշտ դարձած աշխատանքների կամ ծառայությունների լրացուցիչ գնում կատարել նույն անձից): <<ՊՎՊՎ>> ընկերության հետ 28.07.2011թ.-ին կնքված N ԱՇՁԲ-10/53 պայմանագրով` կենսաչափական անձնագրերի համակարգի սպասարկումը մինչև պայմանագրի ժամկետի ավարտը /2017թ./ իրականացնում է Կապալառուն, իսկ վերոնշյալ ծառայությունը համարվում է լրացուցիչ և ներառված չէ հիմնական պայմանագրում,

- ԱՎՎ  150 համակարգչի NOD32 Smart Security հակավիրուսային ծրագրի լիցենզիայի երկարացման համար` 0.98 մլն. դրամ,

- ԱՎՎ ինտերնետային կայքի սպասարկման համար` 0.72 մլն. դրամ՝ ԲԸԱՀ գնման ձևով համաձայն <<Գնումների մասին>> ՀՀ օրենքի 20-րդ հոդվածի 5-րդ կետի 1-ին ենթակետի (գնման ենթակա ապրանքը, աշխատանքը կամ ծառայությունը հնարավոր է ձեռք բերել միայն մեկ անձից, ինչը պայմանավորված է նրա հեղինակային և հարակից իրավունքներով, հատուկ կամ բացառիկ իրավունքի առկայությամբ): Նշված ծառայությունը կարող է մատուցել միայն կայքը 10.08.2010թ.-ի N ԱՎ-01 <<Ծառայությունների վճարովի մատուցման>> պայմանագրով ներդրած կազմակերպությունը, 

- Քաղաքացիների օնլայն տեղեկատվության համակարգի սպասարկման ծառայությունների համար` 0.72 հազար դրամ, ԲԸԱՀ գնման ձևով համաձայն <<Գնումների մասին>> ՀՀ օրենքի 20-րդ հոդվածի 5-րդ կետի 1-ին ենթակետի (գնման ենթակա ապրանքը, աշխատանքը կամ ծառայությունը հնարավոր է ձեռք բերել միայն մեկ անձից, ինչը պայմանավորված է նրա հեղինակային և հարակից իրավունքներով, հատուկ կամ բացառիկ իրավունքի առկայությամբ): Նշված ծառայությունը կարող է մատուցել միայն համակարգը 02.05.2011թ.-ի N ԱՎՎ-02 <<Ծառայությունների մատուցման>> պայմանագրով ներդրած կազմակերպությունը,
- ԱՎՎ էլեկտրոնային կառավարման համակարգերի ծրագրային ապահովման բարելավումների և ուղեկցման ծառայությունների համար 16.5 մլն. դրամ՝ ԲԸԱՀ գնման ձևով համաձայն <<Գնումների մասին>> ՀՀ օրենքի 20-րդ հոդվածի 5-րդ կետի 1-ին ենթակետի (գնման ենթակա ապրանքը, աշխատանքը կամ ծառայությունը հնարավոր է ձեռք բերել միայն մեկ անձից, ինչը պայմանավորված է նրա հեղինակային և հարակից իրավունքներով, հատուկ կամ բացառիկ իրավունքի առկայությամբ): Ծրագրային ապահովումն ու բարելավումը կարող է կատարել միայն 10.05.2005թ.-ի <<ՀՀ բնակչության պետական ռեգիստրի համակարգ ներդնելու ծրագրի ծառայության ձեռք բերման>> N ՀՀՈԱՊՁԲ-Ծ1 պայմանագրով ծրագրային համակարգը ներդրած կազմակերպությունը: 
2.3 Տեղեկատվական ծառայություններ (4234 հոդված)` 4,0 մլն. դրամ, (2014թ.-ին այս հոդվածով պլանավորված էր 4.4 մլն դրամ և 0.4 մլն դրամ նվազումը պայմանավորված է որոշ տպագրական ծառայությունների կրճատման հանգամանքով) որից`
- ԱՎՎ և տարածքային անձնագրային ծառայությունների համար <<02 շաբաթաթերթի>> բաժանորդագրության նպատակով` 945,0 հազար դրամ,

- ԱՎՎ գործունեությունը կարգավորող պաստառների և տեղեկատվական թերթիկների տպագրության համար՝ 550,0 հազար դրամ,
- Ուսուցողական ֆիլմերի և տեսաֆիլմերի ձեռքբերման համար` 2.5 մլն, դրամ: Ուսուցողական ֆիլմերի, տեսաֆիլմերի և ուսուցողական, ագիտացիոն բրոշուրների տպագրման ծառայությունների ձեռքբերումները նախատեսվում են իրականացնել բանակցային ընթացակարգով` գնումների առանց հայտարարության նախապես հրապարակելու միջոցով  «ԲԸԱՀ» գնման ձևով՝ հիմք ընդունելով ՀՀ կառավարության 2011 թվականի փետրվարի 10-ի № 168-Ն որոշման 32-րդ կետի 4-րդ ենթակետի աղյուսակի 29-րդ տողը՝ պետության կամ համայնքների ստեղծած կազմակերպությունից ապրանքի, աշխատանքի և ծառայության ձեռքբերում, եթե տվյալ կազմակերպության ստեղծման նպատակը` կանոնադրությամբ նախատեսված հիմնական գործունեության առարկան, հիմնադրին` գնման առարկա հանդիսացող ապրանքի մատակարարումը, աշխատանքի կատարումը կամ ծառայության մատուցումն է, հաշվի առնելով, որ ՙՙ02ՙՙ շաբաթաթերթ ՓԲԸ-ի կանոնադրական գործունեության հիմնական նպատակ ՀՀ ոստիկանության և նրա ստորաբաժանումների գործունեության լուսաբանումն է:
2.4 Ներկայացուցչական ծախսեր (4237 հոդված)` 0.4 մլն. դրամ` 2015 թվականի ընթացքում վերանորոգվող անձնագրային բաժանմունքների  վարչական շենքերի բացման արարողությունների կազմակերպման  նպատակով:

2.5 Ընդհանուր բնույթի այլ ծառայություններ (4239 հոդված)`  0.7 մլն. դրամ (2014թ.-ին այս հոդվածով նախատեսված էր 1.1 մլն դրամ և 0.4 մլն դրամ նվազումը պայմանավորված է բեռնաթափման աշխատանքների ծավալի կրճատման հետ), որից
- Գրասենյակային գույքի, կահույքի և այլ բեռների բեռնման ու բեռնաթափման ծառայության համար 0.4 մլն. դրամ,

- ԱՎՎ վարչական շենքի պատուհանների արտաքին մասի մաքրման ծառայության համար 0.3 մլն. դրամ:  

2.6
Շենքերի և կառույցների ընթացիկ նորոգում և պահպանում (4251 հոդված)` 2.4 մլն. դրամ. (2014թ.-ին այս հոդվածով նախատեսված էր 242.8 մլն դրամ, որով հիմնականում իրականացվել են ՀՀ ոստիկանության այլ ստորաբաժանումների վերանորոգման աշխատանքներ), որից՝ 1.5 մլն դրամը նախատեսվում է ՀՀ ոստիկանության Դավթաշենի անձնագրային խմբում ընթացիկ նորոգման աշխատանքների իրականացման նպատակով: 0.9 մլն. դրամը նախատեսվում է ԱՎՎ շենքի կիսապատուհանների ճաղավանդակների տեղադրման համար: 
2.7
Մեքենաների և սարքավորումների ընթացիկ նորոգում և պահպանում (4252 հոդված)` 6.8 մլն. դրամ: Աճը 2014թ.-ի  նույն ծախսերի նկատմամբ կազմում է 2.5 մլն. դրամ կամ 57.0% և պայմանավորված է մի կողմից ԱՎՎ և տարածքային անձնագրային ստորաբաժանումներում շահագործվող էլեկտրասարքերի, սարքավորումների թե ֆիզիկական և թե ֆունկցիոնալ մաշվածության, իսկ մյուս կողմից`  նախորդ 2-3 տարիների ընթացքում  այդ սարքերի և սարքավորումների նշանակալի քանակի (օրինակ, միայն 2013-2014թթ.–ին 140 համակարգիչ, 62  տպիչ, պատճենահանող սարք և այլն) ավելացման հանգամանքով:  

Ընթացիկ տարվա գների հիման վրա կատարվող հատկացումները նախատեսվում է օգտագործել ԱՎՎ և տարածքային անձնագրային ծառայություններում շահագործվող տպիչ և պատճենահանող սարքերի ընթացիկ նորոգման համար` 1.8 մլն. դրամ, հաշվողական տեխնիկայի (համակարգիչների) ընթացիկ նորոգման և տեխնիկական սպասարկման համար` 0.47 մլն. դրամ, անձնագիր տպող սարքերի ընթացիկ նորոգման համար՝ 1.15 մլն. դրամ, վերելակների ընթացիկ նորոգման և պահպանման համար՝ 1.3 մլն. դրամ,  օդորակիչների ընթացիկ վերանորոգման և սպասարկման համար՝ 0.8 մլն. դրամ, ԱՎՎ  էլեկտրականության անկախ սնուցման ավտոմատ համակարգի սպասարկման նպատակով՝ 1.3 մլն. դրամ: 
2.8
Գրասենյակային նյութեր և հագուստ (4261 հոդված)` 42.9 մլն. դրամ (2014թ.-ի պլանով` 41.3 մլն. դրամ): Նախատեսվում է հիմնականում ընթացիկ տարվա գնման գներով ԱՎՎ և 62 տարածքային անձնագրային ծառայությունների կարիքների համար ձեռք բերել 240 միավոր տարբեր տպիչների քարտրիջներ, անձնագիր տպող սարքերի թանաքային քարտրիջներ, անձնագիր տպող սարքերի լրակազմող մասեր, սարքեր, ինչպես նաև գնումների պլանում ներառված գործունեությանն անհրաժեշտ գրասենյակային ապրանքներ /տարբեր ֆորմատի տպագրական թուղթ, գրենական պիտույքներ և այլ նյութեր/: 
Տվյալ  հոդվածի 30199233-1 CPV ծածկագրով նախատեսվում է ձեռք բերել <<Ծրար մեծ A3 ֆորմատի համար>> ապրանք, որն իր տեխնիկական նկարագրով և հատկանիշներով տարբերվում է ՀՀ կառավարության 18.04.2013թ.-ի թիվ 441-Ն որոշման հավելվածում ներառված <<Ծրար>> ապրանքախմբի ապրանքատեսակներից: Այս հոդվածուվ նախատեսված քարթրիջների և տպագրական պարագաների միավորի գները սահմանելիս հաշվի են առնվել նախորդ տարվա կնքված պայմանագրերի միավորի գները: 
2.9
Կենցաղային և հանրային սննդի նյութեր (4267 հոդված)` 0.7 մլն. դրամ: Այս հոդվածով որոշ ապրանքատեսակների գնումը 2014թ.-ին չի իրականացվել մրցույթների չկայանալու պատճառով: Հետևաբար, 122 հազար դրամով աճը պայմանավորված է նշված ապրանքների գնումը 2015թ. տեղափոխելու հանգամանքով:  Ընթացիկ տարվա գնման գներով նախատեսվում է ապահովել գնումների պլանում ներառված կենցաղային նյութերի (լվացող, մաքրող նյութեր, լամպեր, մալուխներ և այլն) գծով ԱՎՎ և տարածքային անձնագրային ստորաբաժանումների նվազագույն պահանջարկը:  
2.10
Հատուկ նպատակային այլ նյութեր (4269 հոդված)` 247.4 մլն. դրամ, (2014թ-ին 46.6 մլն. դրամ, աճը 200.8 մլն. դրամ կամ շուրջ 5.3 անգամ):

Տվյալ  հատկացումներից 116.3 մլն. դրամը նախատեսվում է նպատակաուղղել 2014թ.-ի 1163 դրամ գնման գնով, 100000 հատ ՀՀ քաղաքացու անձնագրի բլանկների,   իսկ 1.64 մլն. դրամը` ՀՀ-ում փախստականին, ինչպես նաև քաղաքական ապաստանի իրավունք ստացած անձին տրվող 1000 հատ կոնվենցիոն ճամփորդական փաստաթղթի բլանկների  ձեռքբերմանը:  Ղեկավարելով  ՀՀ կառավարության 1998թ.-ի դեկտեմբերի 25-ի թիվ 821 որոշմամբ 2015 թ-ին մինչև 16 տարեկան, 16-18 տարեկան զինապարտ արական սեռի ՀՀ քաղաքացիներին, օտարերկրյա պետություններում գտնվող ՀՀ քաղաքացիներին անձնագրերի տրամադրման գործընթացը անընդհատ և ժամանակին իրականացնելու համար անհրաժեշտ է համարվում ձեռք բերել առնվազն 100 հազար անձնագրի բլանկ: 129.4 մլն. դրամը նախատեսվում է 2014թ.-ին ձեռք բերված անձնագրի բլանկների պարտավորությունը մարելու համար: 
3) Դրամաշնորհներ` 5.0 մլն. դրամ. նախատեսվում է հատկացնել ՀՀ  կառավարությանն առընթեր ոստիկանության աշխատողների կողմից հիմնադրված Հանրապետության ոստիկանության վետերանների և աշխատակիցների աջակցության «Վահան» բարեգործական հիմնադրամին: Հիմնադրամի շահառուներ են հանդիսանում  ոստիկանության ծառայողները, ոստիկանության կենսաթոշակառուները  և ՀՀ ոստիկանությունը:  Հատկացվող դրամաշնորհը սահմանված կարգով նախատեսվում է օգտագործել հիմնադրամի հոգաբարձուների խորհրդի (որի նախագահը ՀՀ ոստիկանության պետն  է) որոշմամբ  հաստատված  նախահաշվով  նախատեսված`  շահառուների  սոցիալական  վիճակի  բարելավման,  ինչպես  նաև  ոստիկանության  պաշտոնական միջոցառումների` այցերի,  ընդունելությունների,  ներկայացուցչական տոնական միջոցառումների կազմակերպման և անցկացման որոշակի ծախսերի կատարման  նպատակներով: 

 4) Այլ ծախսեր` 0.5 մլն. դրամ` <<Կառավարման մարմինների գործունեության կամ անգործության հետևանքով առաջացած վնասվածքների կամ վնասների վերականգնում>>` 4851 հոդվածով նախատեսվում է ԱՎՎ կողմից ՀՀ քաղաքացու անձնագիրը կարճ ժամկետում տալու կամ փոխանակելու վճարովի ծառայության մատուցման պայմանագրի ժամկետների ուշացման համար պայմանագրով նախատեսվող տուգանքների հնարավոր վճարումներն իրականացնելու  նպատակով: 

ՈՉ ՖԻՆԱՆՍԱԿԱՆ ԱԿՏԻՎՆԵՐԻ ԳԾՈՎ ԾԱԽՍԵՐ
1. Հիմնական միջոցներ` 224.7 մլն. դրամ.  (2014թ-ին  102,2 մլն. դրամ, աճը` 122,5 մլն. դրամ կամ 119,9 %): Աճը պայմանավորված է ՀՀ ոստիկանության թվով 4 տարածքային անձնագրային ստորաբաժանումների վարչական շենքերի  կապիտալ վերանորոգման աշխատանքների, ինչպես նաև ՀՀ ոստիկանության ԱՎ վարչության և այլ ստորաբաժանումների կարիքների համար անհրաժեշտ տրանսպորտային միջոցների, վարչական սարքավորումների և գրասենյակային կահույքի ձեռքբերման հանգամանքով: 
1.1   Շենքերի և շինությունների կապիտալ վերանորոգում (5113 հոդված)` 73.5 մլն. դրամ, որը նախատեսվում է ՀՀ ոստիկանության 4 տարածքային անձնագրային բաժանմունքների վարչական շենքերի կապիտալ վերանորոգման, տեխնիկական և հեղինակային հսկողության համար, որոնցից Մալաթիայի անձնագրային ծառայության վերանորոգման նախագծանախահաշվային փաստաթղթերն առկա են: Հաշվարկները կատարվել են հետևյալ կերպ. 130քմ զբաղեցնողներինը՝ 115 հազար դրամով, 150քմ տարածք զբաղեցնողինը՝ 133 հազար դրամով: Նշված ստորաբաժանումներում 2014թ.-ին ևս նախատեսված է եղել ընդհանուր գումարով 8.3 մլն դրամի ընթացիկ վերանորոգման աշխատանքներ, ինչը 2014թ.-ին չի կատարվել: Սակայն, լրացուցիչ ուսումնասիրությունների արդյունքում, քաղաքացիներին մատուցվող ծառայությունների որակը բարձրացնելու պահանջներով պայմանավորված, անհրաժեշտություն է առաջացել նշված 4 ստորաբաժանումներում իրականացնել կապիտալ վերանորոգման աշխատանքներ:

1.2 Տրանսպորտային սարքավորումներ (5121 հոդված)`  57.0 մլն. դրամ, որը 2014թ-ի ցուցանիշի հետ համեմատ ավելացել է 43,6 մլն. դրամով: Ավելացումը պայմանավորված է ՀՀ ոստիկանության հատուկ ստորաբաժանումների օպերատիվ-հետախուզական աշխատանքները բարելավելու, իրենց օրենսդրական և կանոնադրական խնդիրները պատշաճ ձևով իրականացնելու և ժամանակակից պահանջներին համապատասխանեցնելու նպատակով հատուկ նշանակության բարձր անցողականության թվով 6 արագագնաց օպերատիվ ավտոմեքենաների ձեռքբերման անհրաժեշտությամբ, որով հնարավորություն կընձեռնվի արագ և ժամանակին արձագանքելու դեպքի վայրից կանչերին, ինչպես նաև կազմկերպել դրանց նկատմամբ օպերատիվ հսկողությունը:
Հարկ է նշել, որ վերը նշված մեքենաներից թվով 3-ը նախատեսվում է ձեռք բերել 7,0 մլն. դրամ միավոր արժեքով: Մյուս 3 ավտոմեքենաները նախատեսվում է ձեռք բերել 12,0 մլն. դրամ միավոր արժեքով, որոնց տեխնիկական բնութագիրը տարբերվում է ՀՀ կառավարության 2008 թվականի հուլիսի 24-ի N 830-Ն որոշման 1-ին կետով հաստատված չափորոշիչներից:
1.3   Վարչական սարքավորումներ (5122 հոդված)` 92.9  մլն. դրամ, որը նախատեսվում է աշխատատեղերի տեխնիկական հագեցվածությունը բարելավելու և  քաղաքացիներին մատուցվող ծառայությունների որակը բարձրացնելու նպատակով ԱՎՎ և 62 տարածքային անձնագրային ծառայությունների ֆիզիկապես և բարոյապես մաշված տեխնիկական միջոցներն ու գրասենյակային գույքը փոխարինելու և լրացնելու համար: Այս հոդվածով նախատեսվում է ձեռք բերել թվով 20 հավաքածու համակարգիչ` 5.4 մլն. դրամ գումարով,  100 հատ անխափան սնուցման աղբյուր` 2.5 մլն. դրամ արժեքով, 4 հատ հատուկ փաստաթղթեր կարդացող սարք՝ 5.2 մլն. դրամ (նախատեսվում են ՀՀ սահմանային անցման կետերում օտարերկրացիներին մուտքի վիզա տրամադրման համար անհրաժեշտ փաստաթղթերը մուտքագրելու համար), 30 հատ լազերային տպիչներ՝ 11.1 մլն. դրամ (նախատեսվում են արագագործ և մեկ քարտրիջի ավելի քան 5000 էջ տպագրելու հնարավորությամբ լազերային տպիչներ՝ անձնագրային ծառայություններում քաղաքացիներին մատուցվող ծառայությունների որակի բարձրացման, ինչպես նաև ընտրացուցակների տպագրման ժամանակ խոչընդոտներից խուսափելու համար), 4 հատ տպագրական սարքեր՝ 1.16 մլն. դրամ,  240 հատ մետաղյա աթոռ` 2.88 մլն. դրամ,  70 հատ շարժական բազկաթոռ` 1.05 մլն. դրամ,  110 հատ աշխատանքային սեղան` 8.1 մլն. դրամ, 50 հատ քարտադարան` 4.4 մլն. դրամ, 80 հատ դարակներով պահարան՝ 1.6 մլն. դրամ, 30 հատ լազերային տպիչ` 11.1 մլն. դրամ դրամ, 60 հատ գրապահարան` 3.0 մլն. դրամ գումարով և այլ` գնումների պլանում ներառված գրասենյակային կահույք,  սարքեր և սարքավորումներ:  
1.4 Նախագծահետազոտական ծախսեր (5134 հոդված)` 1.3 մլն. դրամ նախատեսվում է հատկացնել ՀՀ ոստիկանության թվով 3 տարածքային անձնագրային ստորաբաժանումներում անհրաժեշտ շինարարական վերանորոգման աշխատանքների նախագծանախահաշվային փաստաթղթերի կազմման նպատակով:  

ՀՀ  ոստիկանություն
	Ծառայության անվանումը
	Վճարի չափը /դրամ/
	2014թ. 
	2015թ. կանխատեսվող

	
	
	քանակը
	մուտքերը /հազ. դրամ/
	քանակը
	մուտքերը /հազ. դրամ/

	ՀՀ քաղաքացու անձնագիր տալը կամ փոխանակելը՝ 3-րդ աշխատանքային օրը
	10000
	4200
	42.000,0
	3000
	30.000,0

	Նույնականացման քարտը տալը կամ փոխանակելը՝ 3-րդ աշխատանքային օրը
	10000
	29313
	293.130,0
	22500
	225.000,0

	Կենսաչափական կողմնորոշիչներ պարու-նակող էլեկտրոնային անձնագիրը տալը կամ փոխանակելը՝ 3-րդ աշխատանքային օրը
	10000
	28914
	289.140,0
	20140
	201.400,0

	ՀՀ քաղաքացու անձնագիր տալը կամ փոխանակելը՝ մեկ աշխատանքային օրվա ընթացքում
	20000
	1527
	30.540.0
	1100
	22,000.0

	Նույնականացման քարտը տալը կամ փոխանակելը՝ մեկ աշխատանքային օրվա ընթացքում
	20000
	5776
	115.520,0
	2800
	56.000,0

	Կենսաչափական կողմնորոշիչներ պարունակող էլեկտրոնային անձնագիրը տալը կամ փոխանակելը՝ մեկ աշխատանքային օրվա ընթացքում
	20000
	6244
	124.880,0
	2700
	54.000,0

	Նույնականացման քարտը 5-րդ աշխատանքային օրը տրամադրելու կամ փոխանակելու համար
	5000
	9270
	46.350,0
	19800
	99.000,0

	Կենսաչափական կողմնորոշիչներ պարունակող էլեկտրոնային անձնագիրը   5-րդ աշխատանքային օրը տրամադրելու կամ փոխանակելու համար
	5000
	8430
	42.150,0
	15900
	79.500,0

	ՀՀ քաղաքացու կորած անձնագրի փոխարեն նոր անձնագիր տալը՝ 5-րդ աշխատանքային օրը
	40000
	145
	5,800.0
	40
	1,600.0

	ՀՀ քաղաքացու կորած անձնագրի փոխարեն նոր անձնագիր տալը՝ 3-րդ աշխատանքային օրը
	50000
	88
	4,400.0
	50
	2,500.0

	ՀՀ քաղաքացու կորած անձնագրի փոխարեն նոր անձնագիր տալը՝ մեկ աշխատանքային օրվա ընթացքում
	60000
	121
	7,260.0
	50
	3,000.0

	ՀՀ պետական սահմանի անցակետերում օտարերկրյա պետություններում անձնագրի վավերականության ժամկետի մասին նշում կատարելու համար
	10000
	3290
	32,900.0
	2000
	20,000.0

	ԸՆԴԱՄԵՆԸ
	x
	97318
	1,034,070.0
	90080
	794,000.0


